
 
  
               ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 

   
ᓄᑖᑦ ᑮᓇᐅᔭᖁᑎᒋᔭᐅᔪᓐᓇᖅᑐᑦ ᓴᓇᙳᐊᖅᑎᓄᑦ/ᓴᓇᐅᒐᓕᐅᖅᑎᓄᑦ 
ᑲᔪᓯᑎᑦᑎᔾᔪᑕᐅᓂᐊᖅᐳᑦ ᐃᓕᖅᑯᓯᑐᖃᕆᔭᐅᔪᓂᒃ ᐃᓅᔾᔪᑕᐅᕙᒃᑐᓂᒡᓗ 

 
ᐃᖃᓗᐃᑦ, ᓄᓇᕗᑦ (ᔭᓄᐊᕆ 14, 2009) - ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐲᑕ 
ᑕᑉᑑᓇ, ᐅᓪᓗᒥ ᓇᓗᓇᐃᖅᓯᖅᑲᐅᔪᖅ ᐅᓇ, ᓴᓇᙳᐊᖅᑕᐅᕙᒃᑐᓄᑦ ᓴᓇᐅᒐᓕᐅᖅᑕᐅᕙᒃᑐᓄᓪᓗ ᐱᓕᕆᐊᖑᕙᒃᑐᖅ, ᓄᑖᒥᒃ 
ᐱᓕᕆᐊᖑᕙᒃᑐᒥᒃ ᑐᓂᓯᔾᔪᑕᐅᕙᒃᖢᓂ ᑮᓇᐅᔭᓂᒃ ᐃᑲᔫᑕᐅᓂᐊᖅᑐᓂᒃ ᐊᖏᒡᓕᒋᐊᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 
ᓴᓇᙳᐊᕐᓂᐅᕙᒃᑐᓂ ᓴᓇᐅᒐᓕᐅᕐᓂᐅᕙᒃᑐᓂ ᑮᓇᐅᔭᓕᐅᕋᓱᒃᐸᖕᓂᐅᔪᓄᑦ.  

“ᓴᓇᙳᐊᖅᐸᖕᓂᕐᒧᑦ ᓴᓇᐅᒐᓕᐅᖅᐸᖕᓂᕐᒧᓪᓗ ᐱᓕᕆᐊᕆᕙᓪᓕᐊᔪᒪᔭᕗᑦ ᑖᓐᓇᓗ ᐊᑐᓕᖅᑎᑕᐅᔪᒪᔪᖅ ᑮᓇᐅᔭᖁᑎᒋᔭᐅᔪᖅ 
ᑕᑯᒃᓴᕈᖅᑎᑦᑎᕗᖅ ᒐᕙᒪᒃᑯᑦ ᐱᓕᕆᒃᑲᓐᓂᕈᒪᓪᓚᑦᑖᕐᓂᖏᓂᒃ ᑕᒪᑐᒧᖓ ᐱᒻᒪᕆᐊᓗᖕᒧᑦ ᑮᓇᐅᔾᔭᒃᓴᕋᓱᖕᓂᐅᕙᒃᑕᑦᑕ 
ᐃᓚᖓᓄᑦ,” ᑕᐃᒪᓐᓇ ᒥᓂᔅᑕ ᑕᑉᑑᓇ ᐅᖃᓚᐅᖅᑐᖅ. “ᑕᐃᒪᐃᓕᐅᕐᓂᑦᑎᓐᓂᑦᑕᐅᖅ, ᐃᑲᔪᕆᕗᒍᑦ ᓴᓇᙳᐊᖅᑎᓂᒃ 
ᓴᓇᐅᒐᓕᐅᖅᑎᓂᒃ ᑕᒪᒃᑯᐊ ᑲᔪᓯᐊᑎᑦᑎᕙᖕᓂᖏᓐᓄᑦ ᐃᓕᖅᑯᓯᑐᖃᕆᔭᑦᑎᓐᓂᒃ ᐊᑐᖅᐸᒃᑕᑐᖃᑦᑎᓐᓂᒡᓗ.”  

ᑖᓐᓇ ᓴᓇᙳᐊᖅᑕᐅᕙᒃᑐᓄᑦ ᓴᓇᐅᒐᓕᐅᖅᑕᐅᕙᒃᑐᓄᓪᓗ ᐱᓕᕆᐊᖑᕙᒃᑐᖅ, ᑐᓂᓯᔾᔪᑕᐅᖃᑦᑕᕐᓂᐊᖅᑐᖅ $425-ᑕᐅᓴᓂᒃ 
ᐊᕐᕌᒍᑕᒫᑦ ᑮᓇᐅᔭᑎᒍᑦ ᐃᑲᔪᖅᓯᒃᑲᓐᓂᕐᓂᕐᒥᒃ ᒪᕐᕈᑎᒍᑦ ᓄᑖᑎᒍᑦ ᑮᓇᐅᔭᖁᑎᒋᔭᐅᔪᓐᓇᖅᑐᑎᒍᑦ: ᐅᑯᖕᓄᙵ 
ᓴᓇᙳᐊᖅᑎᓄᑦ ᑮᓇᐅᔭᖁᑎᒋᔭᐅᔪᑦ ᐅᑯᐊᓗ ᓴᓇᙳᐊᖅᑎᑦ ᑲᑐᔾᔨᖃᑎᒌᖏᑦ ᑮᓇᐅᔭᖁᑎᒋᔭᐅᔪᑦ. 

ᑖᒃᑯᐊᒃ ᒪᕐᕉᒃ ᑮᓇᐅᔭᖁᑎᒋᔭᐅᔫᒃ ᐃᑲᔪᖅᑐᕈᑕᐅᖃᑦᑕᕐᓂᐊᖅᐴᒃ ᐱᓕᕆᐊᒃᓴᓄᑦ ᒪᑯᓂᖓ ᐃᓚᖃᕐᓗᑎᒃ:  

• ᓂᐅᕕᕈᑕᐅᔪᓐᓇᕐᓗᑎᒃ ᓴᓇᐅᒐᓕᐅᖅᐸᖕᓂᕐᒧᑦ ᓴᓇᙳᐊᖅᐸᖕᓂᕐᒧᑦ ᐊᑐᖅᑕᐅᕙᒃᑐᓄᑦ, ᓴᓇᔭᐅᔪᒃᓴᓄᑦ, 
ᐱᓕᕆᔾᔪᑎᓄᓪᓗ  

• ᓇᖕᒥᓂᖃᕐᓂᕐᒧᑦ ᐊᔪᕈᓐᓃᖅᓴᖅᑎᑕᐅᓂᖏᑦ ᓴᓇᙳᐊᖅᑏᑦ/ᓴᓇᐅᒐᓕᐅᖅᐸᒃᑐᑦ 
• ᖃᕆᓴᐅᔭᒃᑰᕐᕕᖕᒥᒃ ᐋᖅᑭᒃᓱᐃᓂᕐᒧᑦ, ᐅᔾᔨᕐᓇᖅᓯᑎᑦᑎᓂᕐᒧᑦ, ᓂᐅᕐᕈᑎᖃᖅᐊᖕᓂᕐᒧᑦ ᐊᑐᖅᑕᐅᕙᒃᑐᓄᑦ 

ᐊᔪᕈᓐᓃᖅᓴᕐᓂᕐᒧᓪᓗ 
• ᑮᓇᐅᔭᓕᐅᕐᕕᐅᓇᓱᒃᑐᓄᑦ ᓴᓇᙳᐊᖅᐸᒃᑐᓂᑦ/ᓴᓇᐅᒐᓕᐅᖅᐸᒃᑐᓂᑦ ᓂᐅᕐᕈᑎᖃᕐᕕᐅᖅᑳᖅᐸᒃᑐᓄᑦ 

ᓂᐅᕐᕈᑎᖃᒃᑲᓐᓂᓕᖅᐸᒃᑐᓄᓪᓗ 
• ᐃᓕᓐᓂᐊᖅᓯᓐᓈᑦ ᑲᑎᒪᖃᑦᑕᕐᓗᑎᒃ ᓴᓇᙳᐊᖅᐸᒃᑐᓄᑦ/ᓴᓇᐅᒐᓕᐅᖅᐸᒃᑐᓄᑦ   

ᑖᓐᓇ ᓄᑖᖅ ᐱᓕᕆᐊᒃᓴᖅ ᐃᓚᒋᔭᐅᕗᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓐᓂᓪᓗ ᐆᒧᖓ, ᓴᓇᐅᒐᐃᑦ: ᖃᓄᐃᓕᐅᖅᐸᓪᓕᐊᔪᒪᓂᕆᔭᐅᔪᖅ ᐊᖏᒡᓕᕙᓪᓕᐊᑎᑦᑎᓂᕐᒧᑦ ᓄᓇᕘᒥ 
ᓴᓇᙳᐊᖅᑕᐅᕙᒃᑐᓂ/ᓴᓇᐅᒐᓕᐅᖅᑕᐅᕙᒃᑐᓂ ᐱᓕᕆᓂᕆᔭᐅᔪᒥ. 

“ᑕᒪᓐᓇ ᓄᑖᖅ ᑮᓇᐅᔭᖁᑎᒋᔭᐅᔪᓐᓇᖅᑐᖅ ᐃᑲᔪᕐᓂᐊᖅᑐᖅ ᓴᓇᙳᐊᖅᑎᓂᒃ/ᓴᓇᐅᒐᓕᐅᖅᐸᒃᑐᓂᒃ 
ᐱᓕᕆᓂᕆᕙᒃᑕᖏᓐᓂᒡᓗ ᐅᔾᔨᕐᓇᖅᓯᑎᑦᑎᕚᓪᓕᕋᓱᒃᑎᓪᓗᒋᑦ ᐃᓕᖅᑯᓯᑐᖃᕆᔭᐅᔪᓂᒃ ᓄᓇᕘᒧᑦ,” ᑕᐃᒪᓐᓇ ᒥᓂᔅᑕᕿᔭᐅᔪᖅ 
ᑕᑉᑑᓇ ᐅᖃᓚᐅᖅᑐᖅ. “ᑕᒪᓐᓇ ᓄᑖᖅ ᐃᑲᔫᑕᐅᓂᐊᓕᖅᑐᖅ ᐊᑐᖅᖢᒍ ᐱᕕᒃᓴᒥᒃ ᓴᖅᑭᑦᑐᖃᒃᑲᓐᓂᖅᐳᖅ ᑕᒪᒃᑯᓄᖓ 
ᓴᓇᙳᐊᖅᐸᒃᑐᓄᑦ/ᓴᓇᐅᒐᓕᐅᖅᐊᒃᑐᓄᑦ ᐱᓕᕆᒃᑲᓐᓂᕈᓐᓇᖅᓯᔾᔪᑎᒋᓪᓗᒍ ᐊᔪᙱᓛᕆᔭᒥᓂᒃ: ᓴᖅᑭᑎᑦᑎᔾᔪᑎᒋᓪᓗᒍ 
ᐱᐅᔪᒻᒪᕆᐊᓗᖕᓂᒃ ᓴᓇᓯᒪᔪᓂᒃ ᐅᔾᔨᕆᔭᐅᓕᖅᐊᒃᑐᓂᒃ ᓴᓇᙳᐊᖅᑕᐅᕙᒃᑐᓂᒃ/ᓴᓇᐅᒐᓕᐅᖅᑕᐅᕙᒃᑐᓂᒃ ᓂᐅᕕᖅᐸᒃᑐᓄᑦ 
ᑕᐃᒪᐃᖦᖤᕋᓗᐊᕋᒥᓗ, ᐊᑕᐅᑦᑎᒃᑰᖃᑎᖃᖅᖢᓂ ᑮᓇᐅᔭᖅᑖᖅᑎᑦᑎᓂᕐᒥᒃ ᐃᓚᒌᓄᑦ ᓄᓇᕘᒥ.” 

ᑐᓴᖅᑕᐅᔪᒃᓴᐃᑦ ᖃᓄᖅ ᐱᓇᔪᒃᑐᖃᕈᓐᓇᕐᒪᖔᑦ ᐃᑲᔪᖅᑕᐅᔪᒪᓂᕐᒧᑦ ᐃᓇᔫᑕᐅᕙᒃᑐᓪᓗ ᑎᑎᕋᕆᐊᓖᑦ ᒪᓂᒪᑎᑕᐅᕗᑦ ᐅᕙᓂ, 
www.edt.gov.nu.ca. ᓴᓇᙳᐊᖅᑏᑦ/ᓴᓇᐅᒐᓕᐅᖅᑏᑦ ᐅᖄᓚᔪᓐᓇᕐᒥᔪᑦ ᐱᓕᕆᕝᕕᒋᔭᐅᔪᒧᑦ ᐊᑭᓕᕆᐊᖃᙱᑦᑐᒃᑯᑦ ᐅᕗᖓ 
1-888-975-5999, ᓄᓇᓕᖕᒥᓂᓘᓐᓃᑦ ᐱᔭᓪᓕᐊᔪᓕᕆᔨᑎᒃ ᖃᐅᔨᒋᐊᕐᕕᒋᓗᒍ ᓄᓇᒥᓂ, ᐅᓇᓘᓐᓃᑦ, ᐅᖃᐅᔾᔨᒋᐊᖅᑎ, 
ᓴᓇᙳᐊᖅᑕᐅᕙᒃᑐᓄᑦ/ᓴᓇᐅᒐᓕᐅᖅᑕᐅᕙᒃᑐᓄᓪᓗ ᐃᓕᖅᑯᓯᑐᖃᖅᑎᒍᓪᓗ ᑮᓇᐅᔭᓕᐅᕋᓱᒃᐊᖕᓂᕐᒧᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᑎᑎᕋᕐᕕᖓᓂ ᐊᕕᒃᑐᖅᓯᒪᓂᖏᓐᓂ. 

ᑐᓴᖅᑕᖃᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ ᐅᓇ: 
ᒫᑎᐅ ᐃᓚᓯᕗᐃᑦᔅ 
ᐊᐅᓚᑦᓯᔨ, ᑐᓴᕋᑦᓴᓕᕆᓂᕐᒧᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 867-975-7818 
 millaszewicz@gov.nu.ca
 www.edt.gov.nu.ca

